Месяца маия в 25-й день
Святыя преподобномученицы Елены 
(Коробковой)

Тропарь, глас 4:
Прославим, вернии, преподобномученицу Елену,/ яже во дни лютых гонений на Церковь Христову/ твердым исповеданием веры свеща негасимая явилася еси/ и верность Господу своему даже до смерти сохранила еси./ Ныне же с лики новомучеников и исповедников Российских,/ предстоящи Престолу Святыя Троицы,/ молится о просвещении и спасении душ наших.

Кондак, глас 2:
[bookmark: _GoBack]Сошедшеся любовию/ в памяти преподобномученицы Елены,/ светло прославим подвиги ея,/ та бо во дни лихолетия,/ силою Креста и благодатию Духа укрепляема,/ положи душу свою за Жениха Своего,/ Христа Бога нашего./ Еяже молитвами, Господи,/ сохрани весь Сходненскую/ и нас в вере Православней утверди.

Молитва
О, святая преподобномученице Христова Елено, образ благочестия на земли явившая, мученическою кончиною твердость веры своея засвидетельствовавшая и венец нетленный на Небесех восприимшая! 
Ты, любовию ко Христу распалаема, благое иго заповедей Его терпеливо подъяла еси и язвы Его преподобием понесла еси. Во дни же гонений на Церковь Русскую мужественне во исповедании Православныя веры пребыла еси и, житие монашеское подвигом мучения увенчавши, в чертог Небеснаго Жениха возшла еси и велие дерзновение к Нему обрела еси.
Темже молим тя: моли Господа Бога, да водворит в земли нашей мир, тишину и благочестие и да сохранит нас от глада, болезней, нашествия иноплеменников и междоусобныя брани. 
Призри, угоднице Божия, на нас, недостойных, умиленною душею и сокрушенным сердцем тя призывающих, и испроси нам время на покаяние и нелицемерную любовь друг ко другу, да неослабное терпение имуще, тверды во исповедании веры пребудем, козней вражиих избегнем и на Страшнем Суде предстояния одесную Господа нашего Иисуса Христа сподобимся. Емуже со Отцем и Святым Духом подобает всякая слава, честь и поклонение ныне и присно и во веки веков. Аминь.
